
Sandra Brunner – ina dunna plain
fassettas
Gastronoma ed anteriura moderatura – quai
be duas da las numerusas fassettas da Sandra
Brunner-Decurtins.

Sandra Brunner enconusch’ins sco gas-
tronoma da Cuira. La mamma da trais 
uffants creschids è dentant er enco-
nuschenta sco anteriura moderatura da 
Radiotelevisiun Svizra Rumantscha. En-
tant fa ella er accumpagnaments da per-
sunas a lafin da lur vita – ina scolaziun 
ch’ella ha fatg suenter la mort da ses um 
avant 20 onns. Sandra Brunner è den-
tant er mediatura, ha emprendì da sco-
lasta e di  da sasezza ch’ella avess il pli 
gugent fatg la scola d’art. Ina dunna cun 
bleras fassettas.

